
				ਇਹ ਸਫ਼ਾ ਪ੍ਰਮਾਣਿਤ ਹੈ

ਜੇ ਤੇਰੇ ਘਰ ਹੈਨੀ ਮੌਲ਼ੀ

ਬਾਣ ਦੀਆਂ ਰੱਸੀਆਂ ਮੰਗਾ ਦੇ ਨੀ

ਦੇ ਦੇ ਮਾਏਂ ਮੁਕਲਾਵਾ ਨੀ

ਤੇਰਾ ਭਾਈ ਜੀਵੇ ਤੇਰਾ ਸਾਈਂ ਜੀਵੇ


ਜੇ ਤੇਰੇ ਘਰ ਹੈਨੀ ਲੱਡੂਏ

ਮੈਨੂੰ ਕੱਲੀਓ ਸ਼ਕਰ ਮੰਗਾ ਦੇ ਨੀ

ਦੇ ਦੇ ਮਾਏਂ ਮੁਕਲਾਵਾ ਨੀ

ਤੇਰਾ ਭਾਈ ਜੀਵੇ ਤੇਰਾ ਸਾਈਂ ਜੀਵੇ


ਜੇ ਤੇਰੇ ਘਰ ਹੈਨੀ ਮਹਿੰਦੀ

ਮੈਨੂੰ ਅੱਸਰ ਝੋਟੀ ਦਾ ਗੋਹਾ ਮੰਗਾਂ ਦੇ ਨੀ

ਦੇ ਦੇ ਮਾਏਂ ਮੁਕਲਾਵਾ ਨੀ

ਤੇਰਾ ਭਾਈ ਜੀਵੇ ਤੇਰਾ ਸਾਈਂ ਜੀਵੇ


ਜੇ ਤੇਰੇ ਘਰ ਹੈਨੀ ਕੱਪੜੇ

ਮੈਨੂੰ ਬੋਰੀ ਦਾ ਪੱਲੜ ਸਮਾ ਦੇ ਨੀ

ਦੇ ਦੇ ਮਾਏਂ ਮੁਕਲਾਵਾ ਨੀ

ਤੇਰਾ ਭਾਈ ਜੀਵੇ ਤੇਰਾ ਸਾਈਂ ਜੀਵੇ

ਜਿੱਥੇ ਬੈਠਾ ਤੇਰਾ ਬਾਬਾ

ਉਠ ਵੇ ਬਾਬਾ ਸੁੱਤਿਆ

ਘਰ ਕਾਰਜ ਤੇਰੇ

ਨਾ ਸੁੱਤਾ ਨਾ ਜਾਗਾਂ ਧੀਏ

ਨੈਣੀ ਨੀਂਦ ਨਾ ਆਵੇ

ਨਾ ਸੁੱਤਾ ਨਾ ਜਾਗਾਂ ਧੀਏ

ਨੈਣੀਂ ਨੀਂਦ ਨਾ ਆਵੇ

